
OPŠTI PODACI

1. Podaci o ugovornom organu

       Ugovorni organ: Šumskoprivredno društvo „Srednjobosanske šume“/Šumskogospodarsko društvo   
       „Šume Središnje Bosne“ doo Donji Vakuf
Adresa: 770. Slavne brdske brigade bb, 70220 Donji Vakuf
IDB/JIB: 4236311640001
Telefon: 030/270-735
Faks: 030/260-730
Web adresa: www.sumesbk.ba


2. Podaci o osobi zadužnoj za kontakt

Kontakt osoba: Larisa Skrobo
Telefon: 030/270-735
Faks: 030/260-730
e-mail: javne.nabavke@sumesbk.ba


3. Popis privrednih subjekata sa kojima je ugovorni organ u sukobu interesa

Nema privrednih subjekata sa kojima na osnovu člana 52. stav 4) Zakona o javnim nabavkama, ugovorni organ ne može zaključivati ugovore/okvirne sporazume.   


4. Redni broj nabavke

       Broj nabavke: 01-9014/20

       Referentni broj iz Plana nabavki: 76 (robe)
       

5. Podaci o postupku javne nabavke

5.1. Vrsta postupka javne nabavke: otvoreni postupak
5.2. Procijenjena vrijednost javne nabavke (bez uključenog PDV) : 247.500,00 KM
5.3. Vrsta ugovora o javnoj nabavci: Robe
5.4. Okvirni sporazum: Nije predviđen.
5.5. E-aukcija: Predviđa se korištenje e-aukcije.
      

PODACI O PREDMETU NABAVKE


6. Opis predmeta nabavke 

Predmet ovog postupka je nabavka rovokopača sa čekićem (gusjeničar),  na osnovu potreba ugovornog organa, predviđenih u finansijskom planu za 2020. godinu. 

Oznaka i naziv iz JRJN

43210000-8  Mašine za zemljane radove


7. Tehnička specifikacija

Tehničke karakteristike rovokopača sa čekićem (gusjeničar) su sljedeće:

	Vrsta mašine
	Rovokopač sa čekićem (gusjeničar)

	Godina proizvodnje
	Novo, min. 2020 godište 

	Radna težina mašine - uključeno: rovokopač sa zatvorenom kabinom, metalne gusjenice, std. kašika za kopanje, pun rezervoar goriva, operater, odgovarajući kontrateg
	Radna težina   minimalno 20.000  kg

	Dimenzije 
	Transportna/radna širina max. 3.000 mm
Transportna dužina max. 10.000 mm
Transportna visina max. 3.100 mm

	Motor
	Četverotaktni Diesel motor, vodeno hlađen sa turbopunjačem i direktnim ubrizgavanjem goriva
Radna zapremina min. 5,9 litara ili 5.900 cc

	Snaga motora 
	Neto snaga min. 105 Kw

	Radni organ koji se sadrži iz dva dijela
	Jednodjelni kran (grana)
Ruka (stick) – min. 2.900 mm

	Hidraulički sistem
	Hidraulični sistem sa praćenjem opterećenja i elektronskom kontrolom 
Hidraulički sistem se sastoji od dvije glavne pumpe  ukupnog protoka od min 440 l/min koje pokreču izvršne organe

	Upravljanje funkcijom transporta 
	Kontrolisano pomoću pedala i ručnih komandi

	Kontrolne komande rovokopačke ruke
	Kontrolne komande pomoću dva joystick-a  ergonomski raspoređene za lak dohvat operatera

	Gusjenice 
	Konstruisane za teške uslove rada, zaptivene i podmazane radi sprečavanja ulaska abrazivnih i stranih čestica
Minimalno 7 gazećih i 2 noseće rolne (valjka) na svakoj strani
Trožlijebne metalne papuče maksimalne širine 600 mm

	Brzina kretanja
	Dvije (brza i spora) brzine kretanja 
Brza: min. 5,5 km/h
Spora: min. 3,5 km/h

	Klirens 
	Min. 470 mm

	Savladavanje uspona 
	Minimalno 35° / (70%)

	Dubina kopanja
	Dubina kopanja sa kašikom za iskope min. 6.600 mm

	Visina dohvata 
	Visina dohvata min. 9.000 mm

	Visina utovara  
	Visina  utovara - istresanja (zatvorena kašika)  sa kašikom za iskope  min. 6.600 mm

	Sile kopanja prema ISO standardima
	Sila kopanja na kašici min. 15.500 Kgf  
Sila kopanja na ruci  min. 10.000 Kgf  

	Kabina 
	Prednji prozor sa punom preglednošću, zaštičen metalnom rešetkastom zaštitom sa vanjske strane
Brisači stakla
Klima uređaj
Grijač i odmagljivač
Zvučna izolacija: buka u kabini min. 75 dB (A) 
Radna svjetla na kabini
Grupa instrumenata za prikaz radnih sati, protoka i temperature rashladne tečnosti motora, hidrauličkog ulja, nivoa goriva i dr.

	Dodatni pristroji
	Hidraulične linije visokog i/ili niskog  pritiska za alate kao što su hidraulična brza spojka, hidraulični čekić i sl.

	Hidraulična ili mehanička brza spojka 
	Hidraulična ili mehanička brza spojka za laku izmjenu alata 

	Radni alat za iskope materijala zapreminske mase min. Y = 1,1 t/m3 
	Rovokopačka kašika za standardne i teške uslove rada 
širine min. 1200 mm, a zapremine min. 1.05 m3
Set rezervnih navlaka za ponuđenu iskopnu kašiku

	Hidraulični čekić
	Radna težina min: 1.750 kg
Promjer alata min: 135 mm
Protok hidraulike: od 110 do 160 Lit/min
Radni pritisak: od 150 do 200 Bara

	Servisibilnost
	Pristup svim tačkam za provjeru filtera i indikatora za dnevnu provjeru. 

	Servisni interval zamjene ulja i filtera u  motoru
	Period zamjene filtera i ulja treba biti 250 h 
Prvi servis uračunat u cijenu. Jedan servis na hidrauličnom čekiću uključen u cijenu.

	Servis
	Obavezno navesti adrese skladišta i servisnih radionica.
Certifikati za obučenost za najmanje tri (3) servisera kao i saobraćajne dozvole za najmanje tri (3) servisna vozila (komisija zadržava pravo provjere i uvida u iste).

	Skladište rezervnih dijelova
	Skladište sa osnovnim rezervnim dijelovima filtera i ulja. Navesti lokacije skladišta. 

	Raspoloživost rezervnih dijelova
	Raspoloživost orginalnih rezervnih dijelova min. 10 godina.

	Obaveza obuke najmanje jednog rukovaoca
	Obuka rukovaoca uračunata u cijenu.

	Monitoring
	GPS nadzor mašine putem satelita.
Mašina mora biti opremljena sistemom koji korisniku preko satelita  omogućava nadzor i kontrolu rada mašine odnosno omogućava praćenje položaja mašine i raznih radnih parametara.

	Literatura
	Katalog proizvoda na jednom od službenih jezika u BiH. Upustvo za rukovanje i održavanje na lokalnom jeziku i katalog rezervnih dijelova.

	Garantni rok 
	Garancija na sve sklopove rovokopača gusjeničara (uključujući i hidraulični čekić) minimalno 36 (tridesetšest) mjeseci ili 5.000 (pethiljada) radnih sati.





8. Mjesto isporuke roba

[bookmark: _Toc311634791]   Mjesto dostavljanja robe je: ŠPD „Srednjobosanske šume“, 770.Slavne brdske brigade bb, Donji Vakuf, 
   Centralni lager Bugojno, 307. Motorizovane brigade bb, Bugojno.


9. Rok isporuke roba

Ponuđač se obavezuje robu isporučiti u roku od 30 dana od dana zaključivanja ugovora.

USLOVI ZA KVALIFIKACIJU 


10. Uslovi za kvalifikaciju

Ponuđač je dužan u svrhu dokazivanja lične sposobnosti dokazati da :
a) u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini ili zemlji u kojoj je registrovan; 
b) nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;
c) je ispunio obaveze u vezi sa plaćanjem penzijskog i invalidskog osiguranja i zdravstvenog osiguranja, u skladu sa važećim propisima u Bosni i Hercegovini ili propisima  zemlje u kojoj je registrovan;
d) je ispunio obaveze u vezi sa plaćanjem direktnih i indirektnih poreza, u skladu sa važećim propisima u Bosni i Hercegovini ili zemlji u kojoj je registrovan.

U svrhu dokazivanja uslova iz tački a) do d) ponuđač je dužan dostaviti popunjenu i ovjerenu kod nadležnog organa izjavu koja je sastavni dio tenderske dokumentacije (Izjava o ispunjenosti uslova iz čl.45 Zakona o javnim nabavkama). Izjava ne smije biti starija od 15 dana od dana predaje ponude. 
Ukoliko ponudu dostavlja grupa ponuđača, svaki član grupe je dužan dostaviti ovjerenu izjavu.

Ponuđač koji bude odabran kao najbolji u ovom postupku javne nabavke je dužan dostaviti slijedeće dokaze u svrhu dokazivanja činjenica potvrđenih u izjavi i to:
a) izvod iz kaznene evidencije nadležnog suda (Uvjerenje izdato od strane Suda BiH i uvjerenje izdato od strane suda nadležnog prema sjedištu pravnog lica) iz kojeg je vidljivo da mu u krivičnom postupku nije izrečena pravosnažna presuda za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini  ili zemlji u kojoj je registrovan; 
b) izvod ili potvrda iz evidencije u kojim se vode činjenice da  nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;
c) potvrde nadležne poreske uprave ili ukoliko se radi o ponuđaču koji nije registrovan u Bosni i Hercegovini, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje; 
d) potvrde nadležne/ih institucija o uredno izmirenim obavezama po osnovu direktnih i indirektnih poreza.

U slučaju da ponuđači imaju zaključen sporazum o reprogramu obaveza, odnosno odgođenom plaćanju, po osnovu doprinosa za penzijsko-invalidsko osiguranje, zdravstveno osiguranje, direktne i indirektne poreze, dužni su dostaviti potvrdu nadležne institucije/a da ponuđač u predviđenoj dinamici izmiruje svoj reprogramirane obaveze. Ukoliko je ponuđač zaključio sporazum o reprogramu obaveza ili odgođenom plaćanju obaveza i izvršio samo jednu uplatu obaveza, neposredno prije dostave ponude, ne smatra se da u predviđenoj dinamici izvršavaju svoje obaveze i  taj ponuđač neće biti kvalifikovan u ovom postupku javne nabavke. 

Dokazi koje je dužan dostaviti izabrani ponuđač moraju sadržavati potvrdu da je u momentu predaje ponude ispunjavao uslove koji se traže tenderskom dokumentacijom . U protivnom će se smatrati da je dao lažnu izjavu. Dokaze o ispunjavanju uslova je dužan dostaviti pismenim putem u roku od 7 dana od dana zaprimanja obavještenja o rezultatima ovog postupka javne nabavke. Dokazi koje dostavlja izabrani ponuđač ne mogu biti stariji od tri mjeseca, računajući od momenta predaje ponude. Naime, izabrani ponuđač mora ispunjavati sve uslove u momentu predaje ponude, u protivnom će se smatrati da je dao lažnu izjavu iz člana 45. Zakona.

Ukoliko ponudu dostavlja grupa ponuđača, svaki član grupe mora ispunjavati uslove u pogledu lične sposobnosti i dokazi se dostavljaju za svakog člana grupe. 

Ugovorni organ može diskvalifikovati ponuđača iz ovog postupka javne nabavke ukoliko može dokazati da je ponuđač bio kriv za ozbiljan profesionalni prekršaj u posljednje tri godine, ali samo ukoliko može dokazati na bilo koji način, posebno značajni i/ili nedostaci koji se ponavljaju u izvršavanju bitnih zahtjeva ugovora koji su doveli do njegovog prijevremenog raskida (npr. dokaz o prijevremenom raskidu ranijeg ugovora zbog neispunjavanja obaveze u skladu sa Zakonom o obligacionim odnosima), nastanka štete (pravosnažna presuda nadležnog suda za štetu koju je pretrpio ugovorni organ), ili drugih sličnih posljedica koje su rezultat namjere ili nemara tog privrednog subjekta (dokazi u skladu sa postojećim propisima u Bosni i Hercegovini).  


11. Ostali uslovi za kvalifikaciju

11.1. U skladu sa čl.46 Zakona o javnim nabavkama („Službeni glasnik BiH“ br.39/14) ponuđači trebaju dokazati svoju registraciju u odgovarajućem profesionalnom ili drugim registrima zemlje u kojoj su registrirani ili da osiguraju posebnu izjavu ili potvrdu nadležnog organa kojom se dokazuje njihovo pravo da obavljaju profesionalnu djelatnost, koja je u vezi sa predmetom nabavke. 

Ponuđač u svrhu dokaza o ispunjavanju uslova iz prethodnog stava dužan je dostaviti Aktuelni izvod iz susdskog registra ili ekvivalent dokument koji izdaje općina ili neka druga institucija, a koja potvrđuje pravo da obavljaju profesionalnu djelatnost, koja je u vezi sa predmetom nabavke (ne stariji od 6 mjeseci, računajući od momenta predaje ponude, original ili kopija ovjerena od strane nadležne institucije),

Ukoliko ponudu dostavlja grupa ponuđača, svi članovi grupe zajedno moraju biti registrovani za obavljanje djelatnosti koja je predmet nabavke ili za dio predmeta nabavke.


11.2 U skladu sa članom 52. Zakona o javnim nabavkama ("Službeni glasnik BiH", broj 39/14), kao i sa drugim važećim propisima u BiH, ugovorni organ će odbaciti ponudu ukoliko je ponuđač koji je dostavio ponudu, dao ili namjerava dati sadašnjem ili bivšem zaposleniku ugovornog organa poklon u vidu novčanog iznosa ili u nekom drugom obliku, u pokušaju da izvrši uticaj na neki postupak ili na odluku ili na sam tok postupka javne nabavke. Ugovorni organ će u pisanoj formi obavijestiti ponuđača i Agenciju za javne nabavke o odbacivanju ponude, te o razlozima odbacivanja.
Ponuđač je dužan uz ponudu dostaviti i posebnu pismenu izjavu da nije nudio mito niti učestvovao u bilo kakvim radnjama čiji je cilj korupcija u javnoj nabavci, ovjerenu od strane nadležne institucije. (Prilog V)

11.3 U slučaju da ponudu dostavlja grupa ponuđača , ugovorni organ će prilikom ocjene stepena u kojem    su ispunjeni kriteriji utvrđeni tenderskom dokumentacijom uzeti u obzir kvalifikacije i tehničku i      profesionalnu sposobnost članova grupe ponuđača.
Dokazi koji su navedeni pod tačkom 10, 11.1 i 11.2  tenderske dokumentacije moraju se posebno pripremiti za svakog člana grupe ponuđača. Članovi grupe ponuđača mogu dostaviti jedan paket ostalih  dokumenta koji su traženi ovom tenderskom dokumentacijom
U slučaju da ponudu dostavlja grupa ponuđača uz ponudu  je obavezan dostaviti pravni akt o zajedničkom nastupanju .
U slučaju zajedničkog nastupanja ili konzorcija , broj partnera nije ograničen i ne traži se da oni osnuju novo pravno lice kako bi dostavili  ponudu  , ali se traži da dostave originalan primjerak ili ovjerenu kopiju od strane nadležnog organa pravnog akta  o zajedničkom nastupanju radi izvršenja predmetnog ugovora kojim se utvrđuje:
-imenovanje nosioca zajedničke ponude –vodećeg partnera (ovjeravaju ovlašteni potpisnici svakog od partnera)
- da je ponuda pravno obavezujuća za sve partnere 
- da će vodeći partner u slučaju dodjele ugovora u svojstvu glavnog izvršioca biti odgovoran za međusobno poslovanje  , ovlašten za preuzimanje odgovornosti i primanje naloga za i u ime svakog partnera pojedinačno i svih partnera zajedno i da će se ukupno izvršenje ugovora uključujući plaćanje vršiti isključivo sa vodećim partnerom
-da će svi partneri u zajedničkom nastupanju zajedno ili pojedinačno biti odgovorni za dobro izvršenje ugovora kao i 
-mjere, sankcije u okviru zajedničkog nastupanja u slučaju greške ili povlačenja nekog partnera i odgovornost za osiguranje traženih naknada za šteu tim prouzrokovanu
Ponuđač koji je samostalno podnio ponudu , ne može biti član grupe ponuđača u istom postupku javne nabavke .Član grupe ponuđača ne može biti član druge grupe ponuđača u istom postupku javne nabavke.



PODACI O PONUDI


12. Sadržaj ponude i način pripreme ponude

Ponuda se zajedno sa pripadajućom dokumentacijom priprema na jednom od službenih jezika u Bosni i Hercegovini, na latiničnom ili ćirilićnom pismu. Pri pripremi ponude ponuđač se mora pridržavati zahtjeva i uslova iz tenderske dokumentacije. Ponuđač ne smije mijenjati ili nadopunjavati tekst tenderske dokumentacije. 

Ponuda mora sadržavati najmanje:
a) Obrazac za ponudu – aneks II; Prilog II;
b) Obrazac za cijenu ponude - Prilog III;
c) Izjava o ispunjenosti uslova iz člana 45. stav (1) tačaka od a) do d) Zakona o javnim nabavkama - Prilog IV;
d) Pismena izjava ponuđača iz člana 52 Zakona o javnim nabavkama - Prilog V;
e) Popunjena specifikacija rovokopača - Prilog VI;
f) Dokazi o ispunjavanju uslova iz člana 46. Zakona o javnim nabavkama (definisano tačkom 11.1. ove tenderske dokumentacije)
g) Izjavu grupe ponuđača –punomoć o ovlaštenom predstavniku grupe ponuđača i ovlaštenim licima za komunikaciju i potpis ugovora


13. Način dostavljanja ponuda

Ponuda, bez obzira na način dostavljanja, mora biti zaprimljena u ugovornom organu, na adresi navedenoj u tenderskoj dokumentaciji, do datuma i vremena navedenog u obavještenju o nabavci i tenderskoj dokumentaciji. Sve ponude zaprimljene nakon tog vremena su neblagovremene i kao takve, neotvorene će biti vraćene ponuđaču. 
Ponude se predaju na protokol ugovornog organa ili putem pošte, na adresu ugovornog organa, u zatvorenoj koverti na kojoj, na prednjoj strani koverte, mora biti navedeno:

Šumskoprivredno društvo „Srednjobosanske šume“ / 
Šumskogospodarsko društvo „Šume Središnje Bosne“ 
doo Donji Vakuf
770. Slavne brdske brigade bb, 70220 Donji Vakuf

„Ponuda za nabavku rovokopača“
  LOT ___ (navesti broj lota ili lotova za koje se predaje ponuda)

Broj nabavke: 01-9014/20

„NE OTVARAJ“

Na zadnjoj strani koverte ponuđač je dužan da navede slijedeće:
Naziv i adresa ponuđača /grupe ponuđača
Ponuda se čvrsto uvezuje na način da se onemogući naknadno vađenje ili umetanje listova (jemstvenikom ili ukoričena knjiga). Ako je ponuda izrađena u dva ili više dijelova, svaki dio se čvrsto uvezuje na način da se onemogući naknadno vađenje ili umetanje listova. 
Stranice ponude se označavaju brojem na način da je vidljiv redni broj stranice.
Ponuda neće biti odbačena ukoliko su listovi ponude numerisani na način da je obezbjeđen kontinuitet numerisanja, te će se smatrati manjim odstupanjem koje ne mijenja, niti se bitno  udaljava od karakteristika, uslova i drugih zahtjeva utvrđenih u obavještenju o nabavci i tenderskoj dokumentaciji.

Svi listovi ponude trebaju biti parafirani ili potpisani od osobe, odnosno osoba koje su ovlaštene da zastupaju ponuđača.


14. Način dostavljanja dokumenta koji su zajednički

Ponuđač koji dostavlja ponudu za više lotova dostavlja jedan primjerak izjava o ispunjavanju uslova za kvalifikaciju i uz njih prilaže onoliko obrazaca za cijenu za koliko lotova se prijavljuje. 


15. Dopuštenost dostave alternatvnih ponuda

Ugovorni organ u predmetu nabavke ne dozvoljava dostavljanje alternativnih ponuda.




16. Obrazac za cijenu ponude iz Aneksa 

Obrazac za cijenu ponude se priprema u skladu sa zahtjevima iz tenderske dokumentacije i čini sastavni dio tenderske dokumentacije. 

Ponuđači su dužni dostaviti popunjen obrazac za cijenu ponude u skladu sa svim zahtjevima koji su definisani, za sve stavke koje su sadržane u obrascu. U slučaju da ponuđač propusti popuniti obrazac u skladu sa postavljenim zahtjevima, za sve stavke koje su navedene, njegova ponuda će biti odbačena.  

Ponuđač je dužan dati ponudu za sve stavke, vodeći pri tome računa da ukupan zbir cijena svih stavki u obascu ne može biti 0. 

   
17. Način određivanja cijene ponude

Cijena ponude obuhvata sve stavke iz obrasca za cijenu ponude.

Cijena ponude se piše brojevima i slovima. Cijena ponude je nepromjenjiva.

U cijeni ponude se obavezno navodi cijena ponude (bez PDV-a), ponuđeni popust i na kraju cijena ponude sa uključenim popustom (bez PDV-a).

Ukoliko ponuđač nije PDV obveznik, ne prikazuje PDV i u obrascu za cijenu ponude, na mjestu gdje se upisuje pripadajući iznos PDV-a, upisuje 0,00.

Posebno se prikazuje PDV na cijenu ponude sa uračunatim popustom. Na kraju se daje vrijednost ugovora ( cijena ponude sa uključenim popustom) + PDV.

Ukoliko ponuđač u obrascu za ponudu uslovljava popust ukoliko dobije jedan lot, onda popust daje na drugom lotu, takva ponuda će se odbaciti kao nedopuštena. 


18. Valuta ponude

Cijena ponude se izražava u konvertibilnim markama (BAM).


19. Kriterij za dodjelu ugovora

Kriterij za dodjelu ugovora je „najniža cijena“.


20. Jezik i pismo ponude

Ponuda se dostavlja na jednom od službenih jezika u Bosni i Hercegovini, na latiničnom ili ćirilićnom pismu. Sva ostala dokumentacija uz ponudu mora biti na jednom od službenih jezika u Bosni i Hercegovini. 


21. Rok važenja ponude

Rok važenja ponude je 90 dana.  

Ukoliko ponuđač u ponudi ne navede rok važenja ponude, onda se smatra da je rok važenja ponude onaj koji je naveden u tenderskoj dokumentaciji. 

U slučaju da je period važenja ponude kraći od roka navedenog u tenderskoj dokumentaciji, ugovorni organ će odbiti takvu ponudu u skladu sa članom 60. stav (1) Zakona.

Ugovorni organ zadržava pravo da pismenim putem traži saglasnost za produženje roka važenja ponude. Ukoliko ponuđač ne dostavi pismenu saglasnost, smatra se da je odbio zahtjev ugovornog organa, te se njegova ponuda ne razmatra u daljem toku postupka javne nabavke. 



OSTALE INFORMACIJE


22. Mjesto, datum i vrijeme za prijem ponuda

Ponude se dostavljaju na način definisan u tački 13. ove tenderske dokumentacije i to:

Ugovorni organ: Šumskoprivredno društvo „Srednjobosanske šume“ /  Šumskogospodarsko društvo „Šume Središnje Bosne“ doo Donji Vakuf
Ulica i broj: 770. Slavne brdske brigade bb, 70220 Donji Vakuf
Soba broj: Protokol
Datum: 12.01.2021.godine
Vrijeme do kada se primaju ponude: 0900 sati

Ponude zaprimljene nakon isteka roka za prijem ponuda se vraćaju neotvorene ponuđačima. Ponuđači koji ponude dostavljaju poštom preuzimaju rizik ukoliko ponude ne stignu do krajnjeg roka utvrđenog tenderskom dokumentacijom.


23. Mjesto, datum i vrijeme otvaranja ponuda

Ugovorni organ: Šumskoprivredno društvo „Srednjobosanske šume“ /  Šumskogospodarsko društvo „Šume Središnje Bosne“ doo Donji Vakuf
Ulica i broj: 770. Slavne brdske brigade bb, 70220 Donji Vakuf
Soba broj: Sala I
Datum: 12.01.2021.godine
Vrijeme otvaranja ponuda: 0915 sati

Ponuđači ili njihovi predstavnici (uz punomoć) mogu prisustvovati otvaranju ponuda. Informacije koje se iskažu u toku javnog otvaranja ponuda će se dostaviti svim ponuđačima koji su u roku dostavili ponude.


24. Ukoliko se kao ponuđač javi fizičko lice (uslovi i dokazi)

U slučaju da ponudu dostavlja fizičko lice u smislu odredbe člana 2. stav (1) tačka c) Zakona, u svrhu dokaza u smislu ispunjavanja uslova lične sposobnosti dužan je dostaviti slijedeće dokaze:
a) potvrda nadležnog opštinskog organa da je registrovan i da obavlja djelatnost za koju je registrovan,
b) potvrda nadležne poreske uprave da izmiruje doprinose za penziono-invalidsko osiguranje i zdravstveno osiguranje za sebe i zaposlene (ukoliko ima zaposlenih u radnom odnosu),
c) potvrda nadležne poreske uprave da izmiruje sve poreske obaveze kao fizičko lice registrovano za samostalnu djelatnost. 

Pored dokaza o ličnoj sposobnosti, dužan je dostaviti sve dokaze u pogledu ekonomsko-finansijske sposobnosti i tehničke i profesionalne sposobnosti, koji se traže u tački 11. tenderske dokumentacije.


25. Zaključivanje ugovora

Ugovorni organ će sa najpovoljnijim ponuđačem zaključiti ugovor u koji su uneseni svi elementi iz tenderske dokumentacije, nakon što ponuđač dostavi sve dokaze tražene tenderskom dokumentacijom.


26. Podugovaranje

Ponuđačima je dozvoljeno podugovaranje. Ponuđač je dužan u svojoj ponudi naznačiti da li će dio 
ugovora dati podugovaraču, te se mora izjasniti koji je to dio (opisno ili procentualno) koji će dati podugovaraču.
Ponuđač sa najuspješnijom ponudom ne smije, bez prethodne saglasnosti ugovornog organa, sa trećom stranom sklapati podugovor ni o jednom dijelu ugovora koji nije naveden u njegovoj ponudi. Ugovorni organ će biti blagovremeno obaviješten, prije sklapanja podugovora, o elementima ugovora za koje sklapa podugovor i o identitetu podugovorača. Ugovorni organ će obavijestiti ponuđača o svojoj odluci u roku od 15 (petnaest) dana od  prijema obavijesti i navesti svoje razloge ukoliko odbija odobriti takvu odluku. Ugovorni organ neće odobriti zaključenje ugovora sa podugovaračem, ako on ne ispunjava uslove propisane čl. 44-52. Zakona. Ponuđač kojem je dodijeljen ugovor snosi punu odgovornost za uredno izvršenje ugovora.


27. Rok za donošenje odluke o izboru

Ugovorni organ je dužan donijeti odluku o izboru najpovoljnijeg ponuđača  ili poništenju u postupku javne nabavke u roku važenja ponude, a najkasnije u roku od 7 dana od dana isteka važenja  ponude.

Ugovorni organ je dužan da odluku o izboru najpovoljnijeg ponuđača dostavi svim ponuđačima u postupku nabavke u roku od 3 dana, a najkasnije u roku od 7 dana od dana donošenja odluke o izboru ili poništenju postupka nabavke elektronskim putem, ili putem pošte, ili neposredno.


28. Rok, način i uslovi plaćanja izabranom ponuđaču

Plaćanje izabranom ponuđaču, odnosno podugovaraču, će se vršiti u roku od 30 dana od dana prijema fakture, prema svim elementima koji su utvrđeni u ugovoru.

Nema avansnog plaćanja tokom trajanja ugovora. 
U slučaju da ugovorni organ kasni sa plaćanjem, ali da je kašnjenje rezultat propuštanja preduzimanja radnji za koje je ugovorni organ odgovoran, ponuđač će moći naplatiti zakonsku zateznu kamatu.  



DODATNE INFORMACIJE


29. Trošak ponude i preuzimanje tenderske dokumentacije

Trošak pripreme ponude i podnošenja ponude u cjelini snosi ponuđač. 

Tenderska dokumentacija se može, bez naknade, preuzeti na Portalu Agencije za javne nabavke  BiH.
Da biste preuzeli tendersku dokumentaciju trebate se registrovati na navedeni portal i istu možete odmah preuzeti.
Napominjemo da je članom 9. stav (4) Uputstva o dopuni uputstva o uslovima i načinu objavljivanja obavještenja i dostavljanja izvještaja u postupcima javnih nabavki u informacionom sisitemu „E-nabavke“ („Službeni glasnik BiH“, broj 53/15) definisano da ukoliko ugovorni organ objavi tendersku dokumentaciju u sistemu „E-nabavke“, onda je preuzimanje tenderske dokumentacije od strane ponuđača moguće isključivo preko Portala.
Za ovaj postupak nabavke predviđeno je korištenje E-aukcije. E-aukcija će se provesti u sistemu „E-nabavke“, putem portala www.ejn.gov.ba i to u skladu sa Pravilnikom o uslovima i načinu korištenja   e-aukcije („Službeni glasnik BiH“, broj 66/16).


30. Ispravka i/ili izmjena tenderske dokumentacije, traženje pojašnjenja

Ugovorni organ može u svako doba, a najkasnije 10 dana prije isteka roka za podnošenje ponuda, iz opravdanih razloga, bilo na vlastitu inicijativu, bilo kao odgovor na zahtjev privrednog subjekta za pojašnjenje, bilo prema nalogu Ureda za razmatranje žalbi, izmjeniti tendersku dokumentaciju. Izmjene i dopune tenderske dokumentacije se vrše na način da ugovorni organ objavljuje novi dokument u sistemu „E-nabavke“.

U slučaju da je izmjena tenderske dokumentacije takve prirode da će priprema ponude zahtjevati dodatno vrijeme, dužan je produžiti rok za prijem ponuda, primjeren nastalim izmjenama, ali ne kraći od 7 dana.  

Zahtjev za pojašnjenje se može tražiti najkasnije 10 dana prije isteka roka za prijem ponuda. Ugovorni organ je dužan u roku od 3 dana, a najkasnije  5 dana  prije isteka roka za podnošenje ponuda dati odgovor s pojašnjenjem tenderske dokumentacije. Zahtjev za pojašnjenje tenderske dokumentacije i odgovor s pojašnjenjem tenderske dokumentacije će biti dostupan svim kandidatima/ponuđačima koji su preuzeli tendersku dokumentaciju u sistemu „E-nabavke“.


31. Povjerljivost dokumentacije privrednih subjekata

Ponuđači koji dostavljaju ponude koje sadrže određene podatke koji su povjerljivi, dužni su uz navođenje povjerljivih podataka navesti i pravni osnov po kojem se ti podaci smatraju povjerljivim. 

Podaci koji se ni u kojem slučaju ne mogu smatrati povjerljivim su:
a) ukupne i pojedinačne cijene iskazane u ponudi;
b) predmet nabavke, odnosno ponuđena roba, usluga ili rad od koje zavisi poređenje sa tehničkom specifikacijom i ocjena da je ponuda u skladu sa zahtjevima iz tehničke specifikacije;
c) dokazi o ličnoj situaciji ponuđača (u smislu odredbi čl. 45.-51. Zakona).


32. Izmjena, dopuna i povlačnje ponuda

Do isteka roka za prijem ponuda, ponuđač može svoju ponudu izmjeniti ili dopuniti i to da u posebnoj koverti, na isti način navede sve podatke sadržane u tački 13. tenderske dokumentacije, i to:

Šumskoprivredno društvo „Srednjobosanske šume“ / 
Šumskogospodarsko društvo „Šume Središnje Bosne“ 
doo Donji Vakuf
770. Slavne brdske brigade bb, 70220 Donji Vakuf

„Ponuda za nabavku rovokopača“
  LOT ___ (navesti broj lota ili lotova na koje se odnosi izmjena, dopuna ili povlačenje ponude)

[bookmark: _GoBack]Broj nabavke: 01-9014/20

IZMJENA/DOPUNA PONUDE
„NE OTVARAJ“

Na zadnjoj strani omotnice ponuđač je dužan da navede slijedeće:
Naziv i adresa ponuđača /grupe ponuđača

Ponuđač može do isteka roka za prijem ponuda odustati od svoje ponude, na način da dostavi pisanu izjavu da odustaje od ponude, uz obavezno navođenje predmeta nabavke i broja nabavke, i to najkasnije do roka za prijem ponuda. 
Ponuda se ne može mijenjati, dopunjavati, niti povući nakon isteka roka za prijem ponuda. 


33. Neprirodno niska ponuđena cijena

U slučaju da ugovorni organ ima sumnju da se radi o neprirodno niskoj cijeni ponude, ima mogućnost da provjeri cijene, u skladu sa odredbama Uputstva o načinu pripreme modela tendrske dokumentacije i ponuda („Službeni glasnik BiH“, broj 90/14), te zatraži pismeno pojašnjenje ponuđača u pogledu neprirodno niske cijene ponude.

Po prijemu obrazloženja neprirodno niske cijene ponude, odluku će donijeti ugovorni organ i o tome obavjestiti ponuđača u pismenoj formi. 

U slučaju da ponuđač odbije dati pismeno obrazloženje ili dostavi obrazložnje iz kojeg se ne može utvrditi da će ponuđač biti u mogućnosti izvsti radove po toj cijeni, takvu ponudu može odbiti. 


34. Preferencijalni tretman domaćeg  

Prilikom obračuna cijena ponuda, u svrhu poređenja ponuda, Ugovorni organ će obavezno primijeniti preferencijalni tretman domaćeg (preferencijalni tretman cijene) iz člana 67. Zakona i podzakonskih akata. 

U svrhu dokazivanja preferencijalnog tretmana domaćeg ponuđači su dužni dostaviti Potvrdu od Vanjskotrgovinske komore BiH, original ili ovjerena kopija, iz koje se vidi da minimalno 50% ukupne vrijednosti od ponuđenih roba ima porijeklo iz Bosne i Hercegovine.  

Napomena: Ukoliko ponuđač ne dostavi potvrdu izdatu od Vanjskotrgovinske komore BiH, ugovorni organ na njega neće primjeniti preferencijalni tretman domaćeg.   


35. Pouka o pravnom lijeku

Žalba se izjavljuje Ureduza razmatranje žalbi, putem ugovornog organa, u roku od 10 dana od dana preuzimanja tenderske dokumentacije.



PRILOZI:
I  Obavještenje o nabavci
II Obrazac za ponudu
III Obrazac za cijenu ponude
IV Izjava iz člana 45. Zakona
V  Obrazac izjave iz člana 52. Zakona
VI Specifikacija rovokopača

   U ime ugovornog organa
________________________
                    Mr.Sci. Vildan Hajić

Tel:   + 387 30 270-735,  Fax: +387 30 260-730
Ul. 770. Slavne brdske brigade bb, 70220 Donji Vakuf
		Bosna i Hercegovina
E-mail: info@sumesbk.ba
www.sumesbk.ba
 „Gajimo i čuvajmo naše šume jer su one naše nacionalno blago“

